Nafarroako Parlamentuko Mahaiak, 2016ko irailaren 12an egindako bilkuran, Eledunen Batzarrari entzun ondoren, erabaki hau hartu zuen, besteak beste:

1. Izapidetzeko onartzea José Miguel Nuin Moreno jaunak aurkeztutako galdera, azaroaren 26ko 33/2013 Foru Legearen betetze-mailari eta haren egutegiari buruzkoa.

2. Nafarroako Parlamentuko Aldizkari Ofizialean argitara dadin agintzea.

3. Osoko Bilkuran izapidetzea.

Iruñean, 2016ko irailaren 12an

Lehendakaria: Ainhoa Aznárez Igarza

GALDERAREN TESTUA

Izquierda-Ezkerrako foru parlamentarien elkarteko José Miguel Nuin Morenok, Legebiltzarreko Erregelamenduan ezarritakoaren babesean, honako galdera hau egiten du, Erakundeekiko Harremanetako kontseilariak Osoko Bilkuran ahoz erantzun dezan:

Azaroaren 26ko 33/2013 Foru Legeak, 1936ko kolpe militarraren ondorioz eraildako eta errepresioaren biktima izandako Nafarroako herritarrei errekonozimendua eta ordain morala ematekoak, sakoneko aldaketa eta bultzada ekarri zituen memoria historikoari buruzko politikei dagokienez.

Zer betetze-maila izaten ari da 33/2013 Foru Legea? Zer egutegi darabilzue legea erabat garatzeari eta betetzeari dagokienez?

Iruñean, 2016ko irailaren 8an

Foru parlamentaria: José Miguel Nuin Moreno

